
ســەردەمی ئێســتا ســەردمی ئامێــرە هەمەكارەكانە، واتــە ئامێرێك لە 
یــەك كاتــدا چەندین ئەركت بۆ ئەنجام بدات و شــوێنی چەند ئامێرێكی دیكە 

بگرێتــەوە.. ئامێــری )AirSense( وەك كەلوپەلێكــی دیكۆر و جوانكاری دەچێت، 
بەڵام لە راستیدا چەندین ئەرك ئەنجام دەدات، لە چۆنییەتی زانینی هەوای ژوورەوە 
هەســتەوەرەكانی ئــەم ئامێــرە دەتوانن جــۆری گازەكانی زیانبەخش لە هەوادا بناســن بۆ 
ئەوانەی كە نەخۆشــی وەك رەبۆ و پشووســواریان هەیە گرنگی تایبەتی هەیە، پێوانی 

گەرما و رادەی شێ یەكێكی دیكە لە ئەركەكانی ئەو ئامێرە.. 
ســپیكەرێكی هەیــە بــۆ بڵاوكردنــەوەی گۆرانــی و مۆســیقا، لــەوەش گرنگتر 
چەندیــن گلۆپــی تێدایە كە بە ســوود وەرگرتن لــە ئاپێكی مۆبایلەوە دەتوانی 

رەنگەكان بگۆڕی و سەما بە رەنگەكان بكەی..

رووناكی
 و دەنگ و هەوا

شارنشــینی لــە هەمــوو شــوێنێكی جیهــان تەنانــەت لەو هەرێمەی ئێمەش بە جۆرێك بەرتەســك بۆتــەوە، كە ئیمكانی 
دانانی باخچە و شــوێنی ســەوز لە ماڵەكاندا نەماوە، چونكە هەر لە راســتیدا لە خانوویەكی ســەد مەتریدا هیچ شــوێنێك 
بۆ سەوزایی نامێنێتەوە.. گەرچی نەكراوە و نە بۆتە باو سەربان وەك حەوشە و شوێنی سەوزایی سوودی لێوەربگیرێت.. 
 )click&Grow( جیهانــی تەكنەلۆژیــای ســەردەم چارەیەكــی بۆ ئەمە دۆزیوەتــەوە، ئەویش ئامێــری
بەهۆی ئەو ئامێرەوە دەتوانی شەتڵ یا بنەتۆوی هەر گیایەك لەو شوێنانە 
دابنــێ كــە لــە ئامێرەكــەدا بــۆ ئــەم مەبەســتە دانــدران و دواتریش 
شوێنی ئاوەكان پڕ ئاو بكەن.. ئامێرەكە بە شێوەی ئۆتۆماتیكی 
روناكی و مادەی خۆراكی تایبەت بە گیایەكە دابین دەكات، ئەو 
خۆڵــەی بــۆ ئەم مەبەســتە لەو ئامێــرەدا داندراوە 
خوڵێكــی تایبەتــە و پڕە لە مــادەی خۆراكی بۆ 
گیــا و هیــچ مێروویەكی زیانبەخشــیش ناتوانێ 

لێی نزیك بێتەوە.  باخچەیەكی زیرەكی
 دیجیتاڵی لە ماڵەوە

لەم یەك دوو ساڵەی رابردوودا بەراست جیهانی مۆتۆرسكلێت 
گۆڕانكاری گەورەی بەسەرداهاتووە، هەم لە ستایل و دیزاین و هەم 

لە شێوازی كاركردن و وزەی وەگەڕخەر.... لە نوێترین هەوڵدانیش لەم 
بوارەدا كۆمپانیایەكی نەمســاوی ماتۆرســكلێتی ئەلكترۆنی جۆری 
johammer j1ی بەرهــەم هێناوە كە بەیەكجار شــەحن كردنەوە توانای 

هەیە 300 كیلۆمەتر بڕوات، خێراییەكەشی 120 كیلۆمەترە.. 
خاڵی جێگای سەرنج لەو ماتۆڕەدا ئەوەیە كە ئەو كاتەی كە لە ماڵەوە 
پاركت كردووە دەتوانی سوودی لێوەربگری چونكە دەتوانێت لە رێگای 
وزەی خــۆرەوە وەزەی كارەبــا بۆ ماڵێك دابین بكات واتە دەكرێت وەك 

ماتۆڕێكی دابینكردنی وزەی كارەبا سوودی لێوەربگیرێت لە 
بواری دیزاین و ستایلیشەوە هەر لە وێنەكە را دیارە 

سەرنج راكێشە...

گۆڕانێكی نوێ 
لە جیهانی مۆتۆرسكلێتدا

ئەمڕۆكــە دونیــا دونیــای كۆمپیوتــەرە، زۆربــەی ئــەرك و كارەكان 
بــە كۆمپیوتــەر دەســپێردرێن و كــەم كــەس هەیە بۆ نووســینی تەنانەت 
یادداشــتێكی رۆژانــە پشــت بــە قەڵــەم  و كاغەز ببەســتێ، هەرچەندە 
كاغــەز لــە فێركــردن و فێركاریــدا لــە دێرینــەوە هەتــا ئەمــڕۆ گرنگی 
تایبەتــی هەبــووە، ئــەو نەوەیــەی كە خووی بە نووســین لەســەر كاغەز 
گرتووە رەنگە هێشتاش هەر چێژ لە كاغەز وەربگرێ هەتا كۆمپیوتەر! 
هەربۆیــە داهێنەرانــی تەكنەلۆژیــای نــوێ جــۆرە تەبلێتێكیــان بەرهەم 

هێناوە كە تەواو وەك كاغەز دەچێت.. 
تەبلێتــی جــۆری remarkable دیزایــن و ســتایلەكەی وەك كاغــەز 
دەچێت، هەرچەندە پێشــووتریش ئامێری لەم شــێوەیە هەبووە، بەڵام ئەو 
تەبلێتــە جیــاوازی لەگــەڵ ئەوانی پێشــووتر لەوەدایە كــە جگە لەوەی 
وەك كتێبخوێنێكــی ئەلكترونــی )كیندەل(.. بۆ یادداشــت هەڵگرتنەوە، 

نووسینی بابەت و وتار و نیگاركێشانەوە و..تاد گونجاوە. 
شاشەی تەبلێتی ناوبراو لە جام یا شووشە دروست نەكراوە، هەربۆیە 
هیچ تیشكدانەوەیەك و زیانبەخشین بە چاوی بەكارهێنەر لەو تەبلێتەدا 
هەست پێناكرێ.. تەبلێتەكە 10.5 ئینجە، پێنووسێكی تایبەت بەخۆی 
لەگەڵدایە بەهۆیەوە دەكرێت زۆربەی ئەركەكان ئەنجام بدەی. تەبلێتەكە 
 EPUB و PDF پشــتیوانی لە فۆرماتەكانی تایبەت بە خوێندنەوە وەك

دەكات.

هەر جارە و وەڵامی پرسیارێك

خوێنەرێك دەپرسێت ئایا چۆن دەكرێت ئەو زانیارییانەی تایبەتن بە گرتنی 
وێنەیەكی دیجیتاڵی لەسەر وێنەكە لابەرم بۆ ئەوەی كە كەسانی دیكە نەزانن چ 

كاتێك و لە چ شوێنێك وێنەكەم گرتووە؟
خوێنــەری بەڕێــز ئــەو زانیاریانە كە پێیــان دەگوترێت EXIF وەك كات و رێكەوتی گرتنی 
وێنــە، شــوێنی جوگرافیایــی، جــۆری كامێرا...تــاد.. گرنگی خۆیــان هەیە، بەڵام جــار هەیە حەز 
ناكەی كەس بەو زانیاریانە بزانێ، بۆ ســڕینەوەی زانیارییەكان لەســەرەتادا لەســەر وێنەكە كلیك راست بكە 
و فەرمانی Properties هەڵبژێرە، پاشان فەرمانی Details هەڵبژێرە و لە دواییدا لە كۆتایی لاپەڕەكە لەسەر 
 Create a copy كلیــك بكــە پاشــان فەرمانــی Remove Properties and Personal Information لینكــی

with all possible properties لێبدە و تەواو...

لە جیهانی تەكنەلۆژیای نوێدا زۆرجاران شــتی ســەرنج راكێش و ناوازە بەرهەم دێن، بۆ نموونە ســپیكەری 
جۆری Pelty كە سپیكەرێكی بلوتوسیە وزەی خۆی تەنیا لە مۆمێك وەردەگرێت.. 

سپیكەرەكە ستایلێكی تا بڵێی سەرنج راكێشی هەیە، لەلایەك مۆمدانە و دیكۆرێكی جوانی هەیە لەلایەك 
سپیكەرە و دەنگێكی باش..  سپیكەرەكە دینەمۆیەكی جۆری تێرمۆ- ئەلكترۆنی تێدایە كە گەرمایی دەكات 
بە وزە و پێویستی بە باتری و كێبڵ نییە. چوارچێوە و پێكهاتەكەشی لە جۆری سیرامیك و دار و شوشەیە. 
دوای ئــەوەی كــە مۆمەكــەت پێكرد دەســت دەكات بەكاركردن. ئەو داهێنانە ناوازەیە ســەرەتای داهێنانەكە 
بــۆ ئامێرەكانــی دیكــەش رەنگە لە داهاتوویەكی نزیكدا ببینیــن مۆبایل و ئامێرە دیجیتاڵییەكانی دیكەش بە 

مۆمێك شەحن ببنەوە...

بڵندگۆیەك بە مۆمێك كار دەكات

زۆر جــار هەیــە لەكاتــی كاركردن بە كۆمپیوتەردا مــاوس یان كیبۆردەكەت تێكدەچێت، یان جار 
هەیە بۆخۆت هەندێك لە كۆمپیوتەرەكەت دوور كەوتوویەتەوە و گوێت لە گۆرانییەك راگرتووە یان 
ســەیری فیلمێك دەكەی نیازت هەیە دەنگی زیاد و كەم یا فیلمەكە بەرەو پێشــەوە و دواوە بەری.. 
ئەگەر مۆبایل ئەو ئەركە ئەنجام بدات ئاسانكارییەكی زۆرە.. بەڵام لە جیهانی تەكنەلۆژیای نوێدا 
 WiFi Mouse And keyboard شــتی مەحــاڵ نییــە، بەڵێ موبایلەكەت لە رێگای پرۆگرامــی
بە ئاســانی دەبێتە كیبۆرد یا ماوســی كۆمپیوتەر.. بۆ ئەوەی كە ســوود لە پرۆگرامەكە وەربگری 
دەبێــت لەســەرەتادا ئاپەكــە دابەزێینە ســەر مۆبایل و پاشــان پرۆگرامێكــی زۆر بچووك تایبەت بەو 
ئەپلكەیشــنە لەســەر كۆمپیوتــەر دابەزینــی، دواتــر لــە رێگای وای-فایــەوە هەركاتێــك مۆبایل و 

كۆمپیوتەرەكــە پێكەوە پەیوەند دران بەئاســانی دەتوانی ســوود لــە پرۆگرامەكە وەربگری 
لە ماوســەكەدا هەروەك ماوســێكی ئاســایی راســت و چەپ كلیكی تێدایە، 

بەشی كیبۆردیش كیبۆردی مۆبایلەكە دەكاتەوە  و لەو رێگایەوە 
دەتوانی بۆ كورتەپەیامێك سوودی لێوەربگری..

پرۆگرامێك مۆبایل دەكاتە ماوسی كۆمپیوتەر

حــەز دەكــەی فیلمێك دابەزێنی، یان نیازت هەیە فایلێكی تایبەت وەك  د
كتێــب یــان داتایەكــی گــەورە دابەزینی.. یــان دەتهەوێ گۆرانییــەك دابەزینی 

كەچی لە ســایتەكەدا لینكی دابەزاندن نییە.. بۆ ئەم مەبەســتە پرۆگرامی تایبەت 
بــە دابەزانــدن گەلێــك هــەن بەڵام گەر نیازت هەبــێ بەبێ پرۆگرام ئــەو كارە ئەنجام بدەی 

ســەر لە ســایتی http://www.filechef.com/ بدە لەو ســایتەدا ناوی ئەو فایلەی مەبەســتە 
بــە تــەواوی بنووســە، بــەڵام زۆر دوورودرێژ نەبێــت، تەنیا زنجیرەی فیلم نەبێت ئــەوكات دەبێ ژمارە و 

بەشەكەشــی بنووســی.. بۆ نموونە گەر زنجیرە درامایەك 3 بەشــی ســەد ژمارەیی بوو دەبێ ناوی بەش و 
ژمارەكەش بنووســی.. ئەوكات راســتەوخۆ ســایتەكەت دەچێتەوە سەر گوگل ســێرچ و لەودا لینكی دابەزاندنەكەت 

دەداتێ و بەبێ گرفت دایبەزێنە..

كاتێــك  گرتۆتــەوە،  شــوێنێكی  هەمــوو  تەكنەلۆژیــا 
كــە بەفرگــر شاشــەی هەبێــت و بتوانــی ماڵپەڕەكانــی 
ئینتەرنێت لەســەر شاشــەی سەلاجە بكەیەوە، هیچ سەیر 
نییــە كــە تەبلێتێكــی تایبەتیــش بــە ژووری چێشــتلێنان 
هەبێــت.. جیــاوازی تەبلێتەكــە لەگەڵ ئەوانــی تر ئەوەیە 
كــە ســایزەكەی دەبــێ گەورە بێــت و چونكە چێشــتلێنەر 
بــە چێشــلێنانەوە خەریكــە دەبێــت فەرمانــەكان بە دەنگ 
بن.. بۆ نموونە تەبلێتی جۆری TCL Xess كە باشــترین 

تەبلێتی تایبەت بە چێشتخانەیە..
و  هەیــە  بەهێــزی  پرۆسیســەرێكی  ناوبــراو  تەبلێتــی 
رامەكەی 3 گیگابایتە.. بۆیە زۆر بە خێرایی فەرمانەكان 
ئەنجــام دەدات.. كامێراكــەی 5 میگاپیكســلە. میمۆری 
ناوخۆی 32 گیگابایتە و ســپیكەرەكانی توانای 
3 واتیان هەیە. شاشــەكەی 17.3 ئینج 

و فول ئیچ دییە. 

تەبلێتێكی تایبەت بە 
چێشتخانە

